
Positivt vedtak - Søknad om etablerertilskot -  Seljord Pizza bakeri

Seljord kommune syner til Basel Mohammed Majid og Dalil Shawaf Alhasn søknad om 
etablerertilskot på kr 35.000,- i samanheng med etablering av Seljord Pizza AS. 

Formannskapet handsamma denne søknaden på sitt møte 31.10.2019 og gjorde følgjande 
vedtak;   

Vedtak i Formannskap/økonomiutval - 31.10.2019
Seljord kommune løyver Seljord Pizza AS etablerertilskot på kr 30.000,- . Løyvinga er frå 
Næringsfond/ kraftfond. 

Her følgjer særutskrift av Formannskapet si sak nr. 72/19.

Vedtaket kan påklagast til Seljord kommune.  Klagefristen er 3 veker frå den dagen brevet kom fram til 
påført adressat. Det er tilstrekkeleg at klaga er postlagt innan fristen sitt utløp.

Klaga skal sendast skriftleg til den som har fatta vedtaket, oppgje vedtaket det vert klaga over, den eller 
dei endringar du ønskjer, og dei grunnar du vil anføre for klaga.  Dersom du klager så seint at det kan 
være uklart for oss om du har klaga i rett tid, må du også oppgje når denne meldinga kom fram.

Med helsing

Asbjørn Storrusten
Kultur- og næringssjef
Dokumentet er elektronisk godkjent og har derfor ikkje underskrift

Melding om rett til å klage over 
forvaltningsvedtak.
(Forvaltningslova §27 tredje 
leddet)

(1) Sendar (stemplet til forvaltningsorganet)
      Seljord kommune
       Kultur og næring

(2) Dato 12.11.2019

(3)Mottakar (namn og adresse)
Basel  Mohammed Majid, Kviteseidvegen 1698, 3853, 
VRÅDAL

(4)Klageinstans
Seljord kommune

Denne meldinga gjev viktige opplysningar dersom De vil klage på eit vedtak De er gjort kjend med.

Klagerett De har rett til å klage på vedtaket.
Kven kan De klage til? Klaga sender De til oss, dvs. det organet som er ført opp i rubrikk (1). Dersom vi ikkje 

endrar vedtaket vårt som følgje av klaga, sender vi klaga over til klage-        
instansen, jf.  rubrikk (4).

Klagefrist Klagefristen er tre – tre – veker frå den dagen dette brevet kom fram. Det er nok at klaga er 
postlagt før fristen går ut. Dersom De klagar så seint at det kan vere uklart for oss om De 
har klaga i rett tid, bør De gjeva opp datoen for når De fekk dette brevet. Dersom De klagar 
for seint, kan vi sjå bort frå klaga. De kan søkje om å få lengre klagefrist, og då må De 
nemne grunnen til at De ønskjer det.

Rett til å krevje grunngjeving Dersom De meiner at vi ikkje har grunngjeve vedtaket, kan De krevje ei slik grunngjeving før 
fristen går ut. Ny klagefrist blir då rekna frå den dagen De får grunngjevinga.

Innhaldet i klaga De må presisere
- kva for eit vedtak De klagar på
- årsaka til at De klagar
- den eller dei endringar De ynskjer
- eventuelt andre opplysningar som kan ha noko å seie for vurderinga av klaga.
- Klaga må underskrivast.

Utsetjing av gjennomføring  av 
vedtaket

Jamvel om De har klagerett, kan vedtaket til vanleg setjast i verk med det same. De kan 
søkje om å få utsett gjennomføringa av vedtaket til klagefristen er ute eller til klaga er 
avgjort.

Rett til å sjå saksdokumenta og 
til å krevje rettleiing

Med visse unntak har De rett til å sjå dokumenta i saka. Reglane om dette finst i §18 og §19 
i forvaltningslova. De må i tilfelle ta kontakt med oss, jf. rubrikk (1). De vil då få nærmare 
rettleiing om retten til å klage, om framgangsmåten og om reglane for saksgangen.

Kostnadene med klagesaka De kan søkje om å få dekt utgifter til den advokathjelpa De treng, etter reglane om fritt 
rettsråd. Her gjeld det visse grenser for inntekt og eige. Fylkesmannen eller advokaten 
Dykkar kan gjeva nærare opplysningar om dette. Det er også høve til å krevje dekning for 
store kostnader som har med klagesaka å gjere.  Normalt er det då ein føresetnad at det 
organet som gjorde det opphavlege vedtaket, har gjort ein feil slik at vedtaket blir endra. 
Klageinstansen (jf. rubrikk (4) vil orientere Dykk om retten til å krevje slik dekning.

Klage til Sivilombodsmannen Stortingsombodet for forvaltninga (Sivilombodsmannen) har ikkje høve til å ta opp saker 
som er avgjorde av Kongen i statsråd. Dersom De no får klaga  Dykkar avgjort i statsråd 
fordi Kongen er klageinstans, kan De såleis ikkje seinare føre saka inn for 
Sivilombodsmannen.

Særlege opplysningar

Seljord kommune 
Kultur og næring 

Arkiv: 223
Saksnr.: 2019/1009-8
Sakshand.: Asbjørn Storrusten
Direkte tlf.: 350 65 155
Dato:            16.10.2019

Saksframlegg 

  
Utval Utvalssak Møtedato
Formannskap/økonomiutval 72/19 31.10.2019

Søknad om etablerertilskot -  Seljord Pizza bakeri

Saksdokument: 
Vedlegg:
1 Endeleg søknad om etableringsstøtte Seljord pizza
2 Budsjetter til Seljord pizza
3 Budsjett for pizza bakeriet

Saksutgreiing:
Seljord Pizza AS ved Dalil Shawaf Alhasan og Basel Mohammed Majid har søkt, i juni 2019,  
Seljord kommune om etablerertilskot på kr 35 000,- for å etablere Pizza bakeriet.  
På grunn av manglande dokumentasjon klarte ikkje administrasjonen å fremje saka til førre 
møte i formannskapet 22.8.2019.  

Dalil Shawaf Alhasan og Basel Mohammed Majid har nyleg etablert Pizza Bakeriet gjennom sitt 
selskap Seljord Pizza As. Alhasan og Majid er båe Syriske flykningar, dei kom til Norge i 2015 
og har fått permanent opphaldsløyve i Norge.

Dalil Shawaf Alhasan er ferdig med grunnskulen og har søkt plass på vgs. for å ta fagbrev i 
kokkeyrket. Dalil har jobberfaring frå Kurdistan og frå Hvidesøe kafé i Kviteseid. 

Basel Mohammed Majid har vidaregåande skule frå Syria og tek nå studiekompetanse.  Han har 
jobberfaring med m.a. servering frå hotell i Kurdistan og Straand hotell i Vrådal.
Basel har bestått etablererprøven for serveringsverksemder og fått Serveringsløyve. 

Etableringa av pizza restaurant kostar ein del. Dei har lagt fram eit svært nøkternt 
investeringsbudsjett med kjøp av utstyr på vel kr 100.000,- og i varer til kr 30.000,-. Dei har ikkje 
rekna med arbeid med å tilretteleggje lokalar og henting av/ montering av utstyr etc. då dette er 
ein del av deira eigeninnsatsen. Men det er mange startkostnader og dei trenger noko meir 
startkapital og dei søker difor Seljord kommune om etablererstøtte. 
Det er utvikla driftsbudsjett i samråd med Etablerertenesta. 

Seljord Pizza AS vil drive pizzarestauranent samlokalisert med ein Asia-mat butikk i 
Brøløsvegen 56 B (Lykkabygget). 

Vurdering
Det er ingen rein pizzarestaurant i Seljord, sjølv og det er fleire utsal som har pizza som ein del 
av sitt varesortiment. 
Rådmannen håper at det vil være rom for dette tilbodet i Brøløsvegen. 

Rådmannen er glad for at unge menneskjer ynskjer å etablere seg i regionen, og ser det som 
veldig positivt at dei vil å utvikle sin eigen arbeidsplassar.  
Rådmannen ser det som veldig positivt at det blir meir aktivitet i denne delen av sentrum. 

Næringsfond 

Vedtektene for Næringsfond/kraftfond 
§ 2.Formål;  
Fondet skal fortrinnsvis nyttast til næringsformål. Som etablering av nye bedrifter og 
vidareutvikling av eksisterande bedrifter. Fondet kan også nyttast til kommunale tiltak. 

Næringsfond/kraftfond har pr. 18.10.19 omlag kr 140.000,- i frie midlar for 2019. 

Rådmannen si tilråding:
Rådmannen rår formannskapet gjere følgjande vedtak; 

Seljord kommune løyver Seljord Pizza AS etablerertilskot på kr 30.000,- . Løyvinga er frå 
Næringsfond/ kraftfond. 

Handsaming i Formannskap/økonomiutval - 31.10.2019 
Forslag frå Carina Thorvaldsen (FrP): 20 000 kr i tilskot til Seljord pizza bakeri. Rådmannen 
førebur ei sak om næringsfond

Rådmannen si tilråding vart vedteke med 5 mot 2 stemmer (2 Sp, 1 MDG, 1 Ap, 1 H mot 1 FrP, 
1 Sp).

Vedtak i Formannskap/økonomiutval - 31.10.2019
Seljord kommune løyver Seljord Pizza AS etablerertilskot på kr 30.000,- . Løyvinga er frå 
Næringsfond/ kraftfond. 

Utskrift til: Seljord Pizza As 


